
Mine Action Coordenation Centre of Afghanistan

۱۰
د ښوونکو د پام وړ:
ددغه لارښود دتطبیق لپاره  یوازی۶۰ دقیقی وخت لرﺉ تاسو کولای شۍ په همدې کم وحت کی ټول موضوعات تر بحث لاندی ونیسۍ. او خپل ځان اړونده موسسه او مرستندویه موسسه په کم وخت کی په لنډه توګه ګډون کونکو ته  ور وپیژنئ. .تاسو کولای شئ دګډون کونکو د وخت او ستونزو په نطر کی نیولو سره وخت کم او یا ئی زیات کړئ.کوښښ وکړئ تر څو واقعی دسیمی  تیری شوی کیسې ګډون کونکو او زده کونکو ته بیان کړئ.
یادونه:
(دغه لارښود ګډون کونکو د وخت ،حالاتو اوچاپیریال دغوښتنو په نظر کی نیولو سره سم تطبیق کړئ نه داچی   ګډون کونکی ، حالات او چاپیریال ددې لارښود تابع وګرزوئ)
سريزه:
وخت : ۲ دقیقی

څرنګه چى تاسى پوهيږۍ ماينونه او ناچاوده توکي د انسان پټ دښمنان دي او په ټولنه کى د زرهاوو کوچنيانو، ځوانانو ښځو او نارینه وو د ټپی کیدو او وژنى لامل ګرځي.برسيره پر دى ماينونه او ناچاوده توکي د ټولنى د بيا جوړيدو د بهير په مخ کى خنډونه منځ ته راوړي او له کبله يې وګړي نشي کولاى مالداری، کرونده او د خپلو هستوګنځايونو بيا جوړنی ته په ارامه روحيه ادامه ورکړي. تاسى پوهيږئ چى د ټولنې زيات شمير وګړي د ماينونو له کبله ژوبل او مړه کيږي او اکثره دماشومانو  دټپی کیدو او وژلو سبب کیږی. د ماين د خطرونو د خبرتيا په پروګرام کى ونډه اخيستنه او په دى پروګرام کى د برخی اخيستو لپاره د نورو خلکو هڅول ستاسى مسوليت دې، ترڅو تاسۍ د خپل ځان کورنۍ او ټولنى لپاره د خدمت جوګه شۍ.

د پروګرام موخه:
وخت:  ۲ دقیقې

د ماشومانو ، ځوانانو،نارینه وو او ښځو  د پوهی دکچی  لوړول د ماينونو او نا چاوده توکو دخطرونو په اړوند، ترڅو ځانونه د هغو فعاليتونو څخه وژغوري چى هغوى  د خطر سره مخامخ کوي.  څو چی دلوی خدای ج په مرسته دماینونو او ناچاوده توکو دپیښو د قربانیانو په شمیر کی کمی راشی.
لوستونه (درسونه):

لمړى لوست :

موضوع: 


د ماينونو او ناچاوده توکو پيژندنه

موخه: 



د  ګډون کونکو له خوا د ډول ډول ماينونو او ناچاوده توکو 
                                          پيژندل                    
وخت:



۱۰ دقيقې

ميتود:



سوال او ځواب، لکچر

د لوست توکي: 


سلک سکرين او ماينونو او ناچاوده توکو تصويرونه
پړاونه:
1. موضوع زده کوونکو ته وروپيژنئ.
2. د ګډون کوونکو څخه لاندی پوښتنى وکړئ.
· د زده کوونکو څخه پوښتنه وکړئ چى د ماينونو او نا چاوده توکو په اړه څه پوهيږي؟
· ماينونه او ناچاوده توکي څه خطر لري؟
· ماينونه د څه شي څخه جوړ شوي دي ؟
· ماينونه او ناچاوده توکي ولى چاودنه منځ ته راوړي؟
· د ماينونو د معمولي ډولونو نومونه واخلئ؟
· ماينونه او ناچاوده توکي په کومو ځايونو کى پيدا کيږي؟
· تاسي د ماينونو ،مشکوکو شیانو او فیوزونو په هکله څه پوهيږئ؟
3. د هرى پوښتنې څخه وروسته هغوى ته وخت ورکړئ ترڅو سوچ وکړي او  سم ځواب ووايي. د هغوى سره مرسته وکړئ او د سم ځواب د لاسته راوړلو څخه ځان ډاډه کړئ.
4. سلک سکرين د ماينونو او ناچاوده توکو د تصويرونه پر تخته وځړوئ او د زده کوونکو څخه پوښتنه وکړئ ترڅو د هر تصوير نوم واخلي او تشريح يي کړي (سيمه ايز نومونه) 
5. نتيجه ګيري وکړئ ، که چيرى کومه موضوع نه وي حل شوي هغه حل یی کړئ .
پر لاندې مطالبو رڼا واچوئ
ځينى عمومي پيغامونه:  
· ماينونه او ناچاوده توکی د جګړى د وسلې په توګه استعمال شوي دي.که جګړه پاى ته رسيدلى هم وي ماينونه او ناچاوده توکی د انسان د ټپي کولو او وژلو ځواک لري.
· ماينونه او ناچاوده توکی د ځمکى پر سر او تر ځمکى لاندې پيدا کيږي .
· ماينونه او ناچاوده توکی بيلا بيل ډولونه ،کچې، بڼې او رنګونه لري. د هغوى رنګونه ښايي د اوبو او هوا د اغيزى له کبله بدلون ومومي.خو خطر یی له منځه نه ځی.
· ماينونه او ناچاوده توکی د لرګي ، فلز او پلاستيک څخه جوړيږي.
· په اکثره حالاتو کى د ماينونو ليدل ډير ګران وي، ځکه چي اکثره ماينونه دځمکی دلاندی  په واښو ، بوټو،ځنګلونو او حتى تر اوبو لاندې پټ وي.
· په هغه ځاى کى چى يو ماين موندل کيږي امکان لري ډير نور ماينونه هم پکښې موجود وي.
· ناچاوده توکی اکثره د ځمکى پر سر پيدا کيږي، په دى توګه د هغوى د خطر څخه ځان ژغورل ګران کار نه دى.
· ناچاوده توکی د ماينونو پر پرتله ډير خطرناک دي، ډير لږ تماس د هغوى د چاودنى لامل ګرځي.
· د ماينونو او ناچاوده توکی په بيلا بيلو چاودنه  کوي . په دي اړوند وړاند وينه د انسان لپاره ګران کار دى.
د دى غونډى د پاب ته رسیدو  څخه د مخه په لاندى پيغامونو غور وکړئ:
· هيڅکله ماينونو او ناچاوده توکو ته لاس مه وروړئ.
· ماينونه او ناچاوده توکی مه غورځوئ او د هغوى په لورى هم څه شی مه غورځوئ.
· ماينونه او ناچاوده توکي په لغته او سوک مه وهئ.
· نا پيژندل شوي سيمونه مه کش کوئ اومه  پرى کوئ .
· ماينونه او ناچاوده توکي په اور کى مه غورځوئ 
· ماينونه او ناچاوده توکي له يو ځاى څخه بل ځاى ته مه وړئ.
· زاړه فلزات مه ټولوئ. هیڅکله په مشکوکو او نا آشنا لینونو لاس مه وهۍ .
· په نابلدو او نا آشنا شیانو لاس مه وهۍ اوغرض پرې مه کوي
· کله چی مو مشکوک او نا آشنا شی ولید،دهغه ځای نه لری ولاړشئ او نور خبر کړئ
دوهم لوست:
موضوع:

د خطر نښې اوخطرناکه سيمې

موخه:
         ګډون کونکی به د ناچاوده توکو،ماينونو، او خطرناکو سيمو ډول ډول                                     
نښې وپيژني او بحث به پرى وکړي

وخت:

۱۰ دقيقې

ميتود:

پوښتنی  او ځوابونه
د لوست توکي:

تصويرونه, د خطر نښې او خطرناکه سيمې
مراحل:
1. موضوع زده کوونکو ته وروپيژنئ.
2. هغه تصويرونه چي دماينونو، خطرناکه سيمو او ناچاوده توکو د خطر نښې څرګندوي ټولو ګډونوالو ته وروپيژنئ، او دهغوئ څخه لاندې پوښتنې وکړئ.
· په تصويرونو کى څه وينۍ ؟
· تاسى دغه ډول نښې پيژنۍ؟
· دغه نښې څه معنى لري؟
· آيا تاسى دغه ډول نښې په خپلو کليو او سيمو کى ليدلي دي؟
· کوم نور شيان د خطر څرګندونه کوي.
· کوم ورځني فعاليتونه تاسى د خطر سره مخامخ کوي؟
3. د زده کوونکو د ځوابونو په اړوند بحث وکړئ.
پر لاندى مطالبو رڼا واچوئ:
· ماينونه او ناچاوده توکي په اکثره ځايونو کى پيدا کيږي. د ماينونو ليدل ستونزمن او حتى نا شونې کار دى .
· که چيرى تاسى د ماينونو څخه په ډکه سيمه کى ژوند کوۍ او يا د هغى سيمى ترڅنګ سفر کوۍ چى د ماينونو د خطر شتون پکښى موجود وي نو تل د خطر نښې په پام کى ونيسئ.
د خطر رسمي نښې په لاندې ډول دي:
· سرى رنګ شوى تیږی د ماينونو د خطر څرګندونه کوي.
· آبى رنګ شوى تیږی د ناچاوده توکو او د جګړه ځپلى سيمى خطر په ګوته کوي.
· سپينى رنګ شوى تیږی بى خطره او پاکه شوى سيمه په نښه کوي. 
· دغه نښې ښايي د جګړى په لمړيو کرښو، ديوالونو، ويجاړشويو کورونو، دسړکونو تر څنګ او په داسى نورو ځايونو کى وليدل شي.
· هغه سمنټى ستنه  (پايه) چى سپين او سور رنګ ورته ورکړل شوى وي، سپين رنګ بى خطره او سور رنګ د خطر څخه ډکه سيمه په نښه کوي.
غير رسمى (محلي) نښې په لاندې ډول دي:
· کوټه شوى تیږی او خاورى
· يو غشې (تير) چى د لرګي يا ډبرو څخه جوړ شوى وي او د خطرناکه سيمى يا څيز په لور موقعيت ولري.
· د ونو څانګى ، لرګي او داسى نور شيان چى لاره يا سړک پرى بند شوى وي.
· هغه تیږی چى د سړک په بر کى ايښودل شوى وي.
هغه نښې چي د ماينونو يا نا چاوده توکیو احتمالي شتون په نښه کوي په لاندى ډول دي:
·  د څاوريو څرمن او هډوکي
· جګړه ځپلې سيمې
· د فوځي فعاليتونو سيمې (نظامي موضع ګانى او مرچلونه)
· وچ شوي نباتات او د نباتاتو هغه سيمه چى پڼه يي بدله شوى وي.
· د توکیو صندقونه، خول، کارتوس او ويجاړشوى فوځي موټرې.
· د سيمانو ټوټى او اغزن سيمونه .
· لارى او سړکونه چى څوک ترى استفاده نه کوي او شړى کروندې ( متروکه )
په بعضى سيمو کى د ماينونو د شتون احتمال د نورو سيمو پر پرتله ډير وي په ځانګړي ډول د لاندى ځايونو څخه ډډه وکړئ:
· فوځي او ستراتيژيک موقعيتونه
· فوځي متروکه او د تلاشۍ پوستې، مرچلې او سمڅې.
· پلونه او د هغوى شا او خوا سيمې
· ړنګ شوي او تش هستوګنځايونه 
· فوځي تخريب شوي وسايط
· د سړکونو ګرچاپير سيمی
· د سمڅو شا وخوا سيمې
د موضوع د پاى ته رسيدو څخه د مخه لاندى پيغامونه تکرار کړئ:
· تل د خطر نښو ته پاملرنه وکړئ او ځان ترى وژغورئ
· هيڅکله د ماينونو د خطر نښې مه بى ځايه کوئ 
· هيڅکله د ماينونو د خطر په نښه شويو سيمو ته مه ورنږدى کيږئ
· د سفر په ترڅ کى تل له خلکو څخه د عامو او بى خطره لارو پوښتنه وکړئ
· هيڅکله د ماينونو په نښه شویو سیمو تر څنګ لوبی مه کوئ!
دريم لوست
موضوع:


زيان لرونکي فعاليتونه او سلوک کوم دي؟
موخه:


ګډون کوونکي په زيان لرونکي فعاليتونه او سلوک و پيژنئ

وخت:


۶ دقيقې

ميتود:


پوښتنی او ځوابونه
د لوست توکي:


فليپ چارت او مارکر

مراحل:

1. د لوست عنوان زده کوونکو ته وروپيژنئ

پر لاندې مطالبو رڼا واچوئ

زيان لرونکي فعاليتونه او سلوک :
1. د بوټو او لرګيو ټولول په خطر ناکو سيمو کې.
2. په جګړه ځپلو سيمو کى د زړو اوسپنو ټولول.
3. ويجاړ شويو او متروکه کورونو ته ورننوتل.
4. د خطر په نښو ګرزیدل (آبي او سرې تیږی)
5. په شکمنو جګړه ځپلو سيمو که ګرځيدل
6. په خطرناکو سيمو کى لوبې کول
7. په هغه لارو او سړکونو ګرځيدل چى خلک ورڅخه استفاده نکوي
8. د ناچاوده توکو  دخولونو څخه د کور دوسایلو او ښوونځیو کی دزنګ په توګه کار اخیستل.
څلورم لوست

موضوع: 


د ماين ، ناچاوده توکو او مشکوکو شیانو سره دمخامخ کيدو په وخت کى څه باید وکړئ؟

موخه:

ګډون کوونکي به و پوهيږي ترڅو د ماين او نا چاوده توکو سره د مخامخ کيدو په صورت کى څه وکړي.

وخت:


۶ دقيقې

ميتود:


د نقش اجرا کول (رول پلى) او نمايش

د لوست توکي:


 د دى موضوع لپاره د لوست توکو ته اړتيا نشته
مراحل:
1. موضوع ګډون کونکو ته وروپيژنئ.
2. دموضوع په اړه له ګډون کونکو څخه وپوښتئ او دهغوۍ نظریات تر بحث لاندی ونیسئ
پر لاندې مطلب رڼا واچوئ:

الف : تاسو پخپله په پاکه سیمه کی یاست.

-کله چی څوک په یوه پاکه او مصوونه لاره روان وی کوم ماین ،ناچاوده توکی او یا کوم بل مشکوک او خطرناک شی ووینی په مصوونه سیمه کی ځای نښانی کړی او دنږدې کلی لویانو ته دی خبر ورکړی او په دې توګه دی خپل اسلامی مسوولیت ادا کړی .

-که چیری دغه شخص ددې وخت ونه لری چی ماین پاکان او محلی مسوولین خبر کړی صرف د کلی مشران  دی خبر او خپلی لاری ته دی ادامه ورکړی .

-دکلی مشران دنده لری چی چی دداسی خطرناکو شیانو راپور ماین پاکی موسسو او ماین پاکی ژر ځواب ورکونکی شمیره (۰۷۰۸۶۰۶۰۶۰)باندی خبر ورکړئ.
ب: تاسو په ماینونو او ناچاوده توکو ککړی سیمی ته ننوتی یاست:

تر هر څه دمخه کوښښ وشی چی دنښو او علامو په پیژندلو سره څوک په ماینونو او ناچاوده توکو ککړه 
سیمه کی داخل نه شی ،یعنی کوښښ وشی چی دخپل کلی او سیمی له خطرناکو او په ماینونو ککړی سیمی څخه خبر وی ،ولی ددې ټولو کوښښونو سره سره په ماینو نوککړی سیمی ته د ننه شوئ او خپل اصلی مسیر مو پریښود نو په دې صورت کی لاندی ټکی په پام کی وساتئ!

                                          په بيړه توقف وکړئ
· نور ملګري مو د خطر څخه خبر کړئ ، تر څو توقف وکړي.
· که چيرى کوم کس په بى خطره سيمه کى موقعيت ولري ، د هغه څخه هيله وکړئ  تر څو د مرستى په لټه کی شی ، سیمه ایزو مسوولینو ،پوليس او ماين پاکوونکو ته خبر ورکړي.
لاندې عمومي پيغامونه ګډونوالو ته تکرار کړئ
·  د مرستې د ترلاسه کولو تر وخته انتظار وکړئ، تر څو  ژوبل او يا ونه وژل شئ.
پنځم لوست:

موضوع:

            د ماين د قربانى سره د مخامخ کيدو،او یا دهغې خبر تر لاسه کولو په صورت کۍ بايد څه وشي.؟

موخه:

ګډون کوونکي به و پوهيږي تر څو د ماين او ناچاوده توکو سره دمخامخ کيدو او یا خبر تر لاس په وخت کى څه وکړي.

وخت:


۶ دقيقې

ميتود: 


د مغزو طوفان

د لوست توکي:


 د لوست توکو ته اړتيا نشته
مراحل:

1. د لوست عنوان ګډون کوونکو ته وروپيژنئ.
2. د هغوى څخه پوښتنه وکړئ تر څو د ماين د پيښې قربانى شوي کس سره د مخامخ کيدو په وخت څه کوي؟
3. د هغوى په نظريو بحث وکړئ.
4. د موضوع سمه طريقه هغوى ته توضيح کړئ.
5. ګډون کوونکي په دو کسيزه ډلو وويشئ او وخت ورکړئ تر څو د موضوع په هکله مشق وکړئ.
 پر لاندي مطالبو رڼا واچوئ:
په داسی صورت کی چی پیښه په ماینونو ککړه سیمه کی وی،داسی خطرناکو سیمو ته مه ننوزئ ولي؟

1.  تاسې به خپله زيان ومومۍ.
2. تاسې ښائي د بلى چاودنې لامل وګرځۍ او ژوبل شوي کس نور هم زيانمن کړئ.
ټپي ته د مرستې د رسيدو په هکله ډاډ ورکړئ.
د مسلکي مرستې په لټه کى شئ.
تاسې کولاى شئ د لاندې کسانو څخه مرسته وغواړئ:
1. د ماين پاکى ټيمونه
2. فوځي وګړي
3. پوليس
روغتونونه او کلينيکونه                                         
د مسلکي مرستې تر رسيدو پورې:
-هيڅکله د خطر څخه ډکى سيمې ته مه داخليږئ.
-د پيښې قربانى سره خبرى وکړئ.
-هغه ته ووائي تر څو له ځايه و نه خوځيږي.
-هيڅکله د هغه په لوري څه مه غور ځوئ.
     - د  مسلکي مرستې په انتظار اوسئ.
2- په داسی صورت کی چی پیښه یا قربانی په یوه پاکه سیمه کی را منځ ته شوی وی:     
ډیر ژر لاس په کار شۍ له متضرر سره لومړنۍ مرسته وکړي اوبیله ځنډه متضرر نږدې کلینیک او روغتون ته ولیږي! 
تاسو کولاشۍ له کلینینکونو ،روغتونونو او نورو مراجعو څخه په دې برخه کی مرسته وغواړﺉ! 
  د ترينر د پام وړ:
نوټ: دغه موضوع ماشومانو ته مه تدریس کوﺉ ماشومانو ته ووایاست چی دپیښی دلیدو او اوریدو سره سم دی خپل والدین او مشران خبر کړی. 
د دى لوست مهم پيغام:
 »کوښښ مه کوئ تر څو د ماين د پيښې د قربانى په لوري ورشۍ ، ښايي تاسې د بل ماين د چاودنې لامل وګرځۍ او خپله هم ټپي شۍ.
شپږم لوست

موضوع:

د فعاليت کارتونه ( د پيغامونو تکرار)

موخه:
ګډون کوونکي په دفعاليت کارتونه و پيژني او پر مفهوم په يۍ پوه شي (دخطر نښې ، خطرناک سلوک او خطرناکې سيمې)
وخت:


۱۴دقيقې

ميتود:


سوال او ځواب

د لوست توکي:

د فعاليت د کارتونو بشپړ سټ (۱۰ قطعى)

مراحل:

1. موضوع  زده کوونکو ته ور وپيژنئ
2. هر ګډون کوونکى ته يو قطعه کارت ورکړئ ،که چيرى د هغوى شمير زيات وي دوه     يا دري کسو ته يو کارت ورکړئ.
3. د هغوى څخه هيله وکړئ تر څو کارتونه په غور سره ووينئ.
لاندې موضوعات د هغوى څخه وپوښتئ:
په تصويرونه که څه وينئ؟
· خلک څه کوي او ولې؟
· ستاسو په هاند آيا هغوي د يو مثبت کار په کولو بوخت دي؟
· هغوى ته به څه ورپيښ شي؟
· ګډون کوونکو ته وخت ورکړئ تر څو مباحثه وکړئ.
4. د ګډون کوونکو څخه هيله وکړئ تر څو د ټولګي مخي ته راشي او خپل کارتونه نورو ګډونوالوته توضيح کړي.
5. په پاى کى د هغوى څخه هيله وکړئ تر څو عمومي پيغامونه يو ځل بيا تکرار کړي.
لاندې مطالب تشريح کړئ:

هغه شيان چي نه پيژنئ لاس مه وروړئ

په دغه پيغام کى لاندې کړني شامل دي:

· د نا پيژندل شويو سيمانو کشول او پرى کول
· د ماينونو او نا چاوده توکیو په لورى د ډبرو يا نورو شيانو غورځول
· د زړو فلزاتو ټولولو
د خطر لرونکو سيمو څخه لرى اوسئ:

خطر لرونکي سيمې په لاندې ډول دي:

· هغه سيمې چى په سور يا آبى رنګ په نښه شوي ديز
· هغه سيمې چه فوځي ړنګ شوې موټرې او شړ خالي هستوګنځايونه پکښې موجود وي.
· فوځي او جګړه ځپلي شړې (متروکه) یا دپریښودل شوی سيمې
· هغه سيمي چى تر اوسه په نښه شوې نه دي ( خلک پکښې تګ او راتګ نه کوي).
د ماين د چاودنې د پيښې د قربانى په لورى مه ورځئ:
· په کوم ځاى کى چى يو ماين موجود وي په هغه ځاى کى ښايي نور ماينونه هم وي په دي توگه که چيرى تاسى د مرستې په تکل زخمى ته ورنږدي کيږئ ښايي تاسې هم د بل ماين د چاودنې لامل وګرځي او خپله هم ژوبل شئ.
· د ماين پاکوونکو ،روغتيایي کارکوونکو او يا سيمه ايز چارواکو په خبروللو سره تاسۍ کولاى شۍ د هغه سره مرسته وکړئ.
هغه څه چې تاسى د ماينونو او ناچاوده توکیو په اړه پوهيږئ خپلى کورنۍ او ګاونډيانو ته يي وواياست.
د غونډی ارزونه (ارزېابي)
وخت:

۲ دقيقې
مراحل:
1. د زده کوونکو څخه د تدريس شويو موضوعاتو په اړه پوښتنې وکړئ او عمومى پيغامونه ورته ولولى.
پاى
د ښوونکو(ترینرانو) لپاره  دماینونو او ناچاوده توکو په خطرونو د پوهاوی 


                    پروګرام  د تطبیق لارښود

